
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԴԻՎԱՆԱԳԻՏԱԿԱՆ ՆԵՐԿԱՅԱՑՈՒՑՉՈՒԹՅՈՒՆՆԵՐԻ ՇԵՆՔԵՐԻ ԿԱՌՈՒՑՄԱՆ ՀԱՄԱՐ ՀՈՂԱՏԱՐԱԾՔՆԵՐԻ ՓՈԽԱԴԱՐՁ ՏՐԱՄԱԴՐՄԱՆ ՄԱՍԻՆ ՀԱՄԱՁԱՅՆԱԳՐԻ
	1. ՀՀ ֆինանսների նախարարություն
	06.02.2026թ.

	
	04/5-1/2160-2026

	«Հայաստանի Հանրապետության կառավարության և Ղազախստանի Հանրապետության կառավարության միջև Ղազախստանի Հանրապետությունում Հայաստանի Հանրապետության և Հայաստանի Հանրապետությունում Ղազախստանի Հանրապետության դիվանագիտական ներկայացուցչությունների շենքերի կառուցման համար հողատարածքների փոխադարձ տրամադրման մասին» համաձայնագրում (այսուհետ՝ Համաձայնագիր) առկա են ծախսերի ավելացման հանգեցնող դրույթներ, մասնավորապես.
Համաձայնագրի 1-ին և 2-րդ հոդվածների համաձայն՝ ղազախական և հայկական կողմերը փոխադարձության հիմքով միմյանց 49 տարի ժամկետով օգտագործման են տրամադրում Աստանա և Երևան քաղաքներում հողատարածքներ՝ յուրաքանչյուրն իր կողմի հաշվին դեսպանության շենքերի և շինությունների կառուցման նպատակով։
Միևնույն ժամանակ 8-րդ հոդվածով սահմանվում է, որ յուրաքանչյուր կողմ սեփական միջոցների հաշվին ապահովում է ինժեներական ցանցերի և հաղորդակցուղիների (ջրամատակարարում, ջերմամատակարարում, գազատար, կոյուղի, էլեկտրաէներգիա, կապ և այլն) մոտեցումը մինչև մյուս կողմին տրամադրված հողատարածքի սահմանները, ինչպես նաև իրականացնում է այդ հաղորդակցուղիների միացումը քաղաքային ցանցերին։
Վերոգրյալով պայմանավորված՝ Համաձայնագրի ընդունումը, հողամասի տրամադրմանը հաջորդող փուլերում, կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որը գնահատել հնարավոր չէ՝ պայմանավորված անհրաժեշտ տվյալների բացակայությամբ:
Միաժամանակ Համաձայնագիրը եկամուտների նվազեցման դրույթներ չի պարունակում:  

	Ընդունվել է ի գիտություն
Ղազախստանի Հանրապետությունում Հայաստանի Հանրապետության դեսպանության գործունեությունն իրականացվում է վարձակալվող տարածքում, ինչը երկարաժամկետ առումով առաջացնում է ֆինանսական և գործառնական սահմանափակումներ, դեսպանության շենքի համար վարձակալության վճարը 1993-1996թթ. և 2008-2026թթ. կազմել է 1.145.265 ԱՄՆ դոլար:
[bookmark: _GoBack]Դեսպանության նոր շենքի կառուցման համար ըստ նախնական հաշվարկների անհրաժեշտ կլինի շուրջ 1.500.000 ԱՄՆ դոլար, որը կհանդիսանա Հայաստանի Հանրապետության սեփականություն:


	2. ՀՀ տարածքային կառավարման և ենթակառուցվածքների նախարարություն
	29.01.2026թ.

	
	ԱԴ//2680-2026

	«Հայաստանի Հանրապետության կառավարության և Ղազախստանի Հանրապետության կառավարության միջև Ղազախստանի Հանրապետությունում Հայաստանի Հանրապետության և Հայաստանի Հանրապետությունում Ղազախստանի Հանրապետության դիվանագիտական ներկայացուցչությունների շենքերի կառուցման համար հողատարածքների փոխադարձ տրամադրման մասին» համաձայնագրի 1-ին հոդվածով նախատեսված դրույթը համաձայնագրի 2-րդ հոդվածով սահմանված փոխադարձության սկզբունքով Հայաստանի Հանրապետության համար առաջացնելու է գույքային պարտավորություններ։

	Ընդունվել է 

	3. ՀՀ արդարադատության նախարարություն
	22.01.2026թ.

	
	/14.2.1/2892-2026

	   Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի    1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է





